
Ballot Measure 1


Alerquutngurcuumalriim cimirluku uqullrem kaasam-llu caliaqellrak akiliqurautiik North Slope-am ilaitni “field-at, unit-at, nonunitized reservoir-at-llu”  

Uum alerquutngurcuumalriim cimiryaraa uqullrem kaassam-llu caliaqellrik akiliquurautekak North Slope-am avatiin iliini al’rragni uquliurtet maqcillrurtaqata uqullermeng 40,000 barrel-at cipluki errneq tamalkuan quyurmeng-llu 400 million barrel-at cipluki.  Avverqarkauciqut nutarat ukicivigkat tuyngakata ukunun, “field-anun, unit-anun, nonunitized reservoir -anun-llu,” nall’aringaqatgu maqcillerkam pillerkiurai. Alerquutngurcuumalriim nalqigtenritai makut maligtaquarkat. Ukicivigkat nall’ariingalriit maqcillrem pillerkiuraini, malruk akiliqurautek amllenra aturciquq.

(1)  Civuqlia akiliquuraun akiliqurautnguyartuq 10%-aaneng uqullrem nunameng amurrarcilluku, akitutacirka uqullrem ikgellrukan $50 barrel-ami. Uum akiliquurautem amlleriyaraa kiturngaunaku 15%-aq, uqulleq $70 barrel-aukan wall’u-qa cipeskaku. Akiliqurautem augarillra ikgenrungaituq 10%-ami kiturngaunaku-llu 15%-aq.

(2) Aipaa akiliquraurtekaq aprumaluni, “additional tax-ameng,” tuyngaciquq kececillranun uqullrem anqerraallran akiliqurautiin akitutacia, akikiuruqaarlukek nunautiin akilitarkaa ayagatlerkaa-llu. Uum akiliquraucillerkam kecetlerkaa tuyngaciquq ilangarqaarlukek caliaqellra uqullrem akiliqurautekaan akitutacia $50-aameng. Ilangarutekek multiply-ararkauciquk imartutacianeng uqullrem tawa-ll’ tauna amllertacia multiply-arluku 15%-ameng. Maa-i barrel-am akiliqurautiin ilangarutii aturngaituq. Alerquutekam aturaa “additional tax-aq” taugaam nalqigtenritaa camun nutaraq akiliquraun ilakutlerkaa.  

Akiliqurautekaq kececiriyartuq field-anun, unit-anun, wall’u-qa nonunitized reservoir-anun iralut aturluki. Akiliqurautet maa-i-rpak kec’tetuit al’rrakut aturluki, iralutgun cuqnguarutaqluki akilitarkat. Nutarat akiliqurautekat atuuciqngata keyiirraan ilaitnun ukicivignun, nutarat akiliqurautet agtuumanrilkait al’rrakuaqan akiliqurautneng imiriarkauciqut piyaramegcitun.

Alerquutngurcuumalriim tamalkuita imirat cali ikayuutekat apertullrit tungiitnun cuqyutkiuraita akilitarkaita-llu nutarat akiliquurautet “cugnun paivuciimarkat curviryuumariluki.” Alerquutngurcuumalriim apertuumanritaa qaillun paivngatarkait curviutekat cugnun.

Una-qaa alerquutngurrli?
